ԱՄՓՈՓԱԹԵՐԹ
«Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27‑ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» նախագծի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Նախագծի վերաբերյալ դիտողություններ և առաջարկություններ չկան:
Ֆինանսական պայմանագրի թիվ 1 փոփոխության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում Ֆինանսական պայմանագրի թիվ 1 փոփոխության նախագիծը ենթակա է վավերացման:
	Ընդունվել է ի գիտություն:

	ՀՀ արտաքին գործերի նախարարություն
	«Ջրային ոլորտի համայնքային ենթակառուցվածք» ֆինանսական պայմանագիրը Հայաստանի Հանրապետության և Եվրոպական ներդրումային բանկի միջև ստորագրվել է 2014 թվականի հունիսի 24-ին` Երևանում և 2014 թվականի հունիսի 27-ին` Լյուքսեմբուրգում: Ծրագրի նպատակն է Հայաստանի փոքր քաղաքներում և համայնքներում (բացառությամբ Երևանի) ջրային ենթակառուցվածքի վերականգնումն ու կառուցումը, ինչպես նաև ջրի կայուն և շարունակական մատակարարումը։
«Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27‑ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» ստորագրման նպատակն է՝ վերահաստատել գործող պայմանագրով ստանձնած իրավունքների և պարտականությունները արդիականությունը՝ պայմանագրով սահմանված իրավազորության և կարգավորող իրավունքի դրույթներին համապատասխան։
Ելնելով վերոգրյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27‑ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	ՀՀ ֆինանսների նախարարություն
	«Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27‑ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ ՏԿԵՆ պետական գույքի կառավարման կոմիտե
	«Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27‑ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	[bookmark: _GoBack]Եվրոպական ներդրումային բանկից (ԵՆԲ) ստացված «Հայաստանի Հանրապետության և Եվրոպական ներդրումային բանկի միջև 2014 թվականի հունիսի 27-ին ստորագրված «Ջրային ոլորտի համայնքային ենթակառուցվածք» ֆինանսական պայմանագրի թիվ 1 փոփոխության» նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք, որ Նախագծի տեխնիկական բնութագրում առաջարկված փոփոխությունները պայմանավորված են ՀՀ կառավարության 14.08.2014 № 888-Ն և 883-Ն որոշումներով, մասնավորապես՝ «Հայջրմուղկոյուղի» և «Նոր Ակունք» ՓԲԸ-ների կողմից շահագործվող և պահպանվող ջրամատակարարման և ջրահեռացման համակարգերը 21.11.2016թ. ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի և «Վեոլիա-Ջուր» ՓԲԸ և «Վեոլիա Օ – Կոմպանի Ժեներալ դեզ Օ» ընկերությունների միջև կնքված վարձակալության պայմանագրով միասնական վարձակալության հանձնման հանգամանքով։ Նախագծում նշված ընկերությունների սպասարկման տարածքների մասին տեղեկատվությունը փոխարինվել է այդ տարածքներն ընդգրկող ՀՀ մարզերով, սակայն ծրագրի շրջանակներում նախատեսված շինարարական աշխատանքների ծավալի և տեղաբաշխման հետ կապված  որևէ փոփոխություն չի կատարվել։
Հաշվի առնելով վերոգրյալը՝ հայտնում ենք, որ Նախագծի լրամշակված տարբերակը հավելյալ փոփոխությունների կարիք չունի:
	Բանակցվել է ԵՆԲ-ի հետ և ընդունվել է:




